
 БІЛІМ ДЕҢГЕЙІ – БАСТЫ НАЗАРДА 

  

Аталған іс-шараға 1 курс тыңдаушылары «Бүркіт», 2 курс тыңдаушылары 

«20 минутсыз офицерлер» және арнайы бастапқы оқыту курсының 

тыңдаушылары «Арыстан» атты үш топ  сайысқа белсене ат салысып кетті. 

Сайыс ережесіне сәйкес әр кезең бойынша біздің тыңдаушылар ең 

алдымен топтарын мемлекеттік тілде, орыс және ағылшын тілдерінде 

таныстырды.  

Екінші кезең «Байға» деп аталып, онда берілген сөйлемді үш тілге 

аударды, үшінші кезең «Жұмбақты шешу», төртінші кезең «Мақалды білесіз 

бе?» және тағы да басқа сайыстар болып өтті.  

Сайыс басталар алдында қазылар алқасы да сайланды. Қазылар алқасы 

тыңдаушылардың білім деңгейлерін, тілдерді меңгеруін және шешендік 

өнерлерін бағалады. 

Аталған іс-шара барысында Шығыс Қазақстан облысы бойынша ҚАЖД 

оқу ордасына арнайы бастапқы оқытуына келген тыңдаушы Ернар Биғалиев 

шешендік өнерімен, тапқырлығымен, сондай-ақ өзінің жүректен шыққан 

өлеңімен қазылар алқасын таңқалдырды. Академияда білім нәрін алып жатқан 

бірінші, екінші курс тыңдаушыларының арасынан мемлекеттік тілде, орыс және 

ағылшын тілдерінде білім деңгейлерін жақсы көрсетіп, өздерінің ой-пікірлерін 

үш тілде жеткізе білген Қабай Манар, Елемес Данияр атты тыңдаушыларды 

атап өтуге болады.  

«Полиглот» викториналық сайыстың қорытындысы бойынша «Бүркіт» 

арнайы бастапқы оқыту курсының тыңдаушылары жүлделі бірінші орынды, ал 

жүлделі екінші орынды «20 минутсыз офицерлер» 1 курс тыңдаушылары және 

«Арыстан» 2 курс тыңдаушылары иеленді.  

«Өзге тілдің бәрін біл, өз тіліңді құрметте!» деп дана бабаларымыз 

айтқандай, оқу ордасының болашақ офицерлері бүгінгі заман талабына сай үш 

тілді яғни, мемлекеттік тілді, орыс және ағылшын тіледерін жетік меңгеріп, 

білім деңгейлерін, кәсіби біліктіліктерін жоғарылатуда.  

